
Si Allah ay ang Manggagamot, bagkus ikaw ay isang
lalaking banayad; ang Manggagamot nito ay ang
lumikha rito.

Ayon kay Abu Ramthah, malugod si Allah sa kanya, siya ay nagsabi sa Propeta,
pagpalain siya ni Allah at pangalagaan: "lIpakita mo po sa akin itong nasa likod mo
sapagkat tunay na ako ay isang lalaking manggagamot." Nagsabi siya: "Si Allah ay ang
Manggagamot, bagkus ikaw ay isang lalaking banayad; ang Manggagamot nito ay ang

lumikha rito."
[Tumpak] [Isinaysay ito ni Imam Abd Dawud - Isinaysay ito ni Imam Ahmad]

Si Abu Ramthah, malugod si Allah sa kanya, ay isang manggagamot noon. Nakita niya ang
Propeta, ang pangwakas sa pagkapropeta, pagpalain siya ni Allah at pangalagaan, na may
nakalitaw na umbok sa pagitan ng mga balikat. Inakala niyang iyon ay isang bukol na
tumubo mula sa mga laman kaya hiniling niya sa Propeta, pagpalain siya ni Allah at
pangalagaan, na lunasan ito. Tinugon ng Hinirang, pagpalain siya ni Allah at pangalagaan,
ang salita niya: "Si Allah ay ang Manggagamot..." Nangangahulugan ito: Siya ay ang
nanggagamot na tunay sa pamamagitan ng gamot na nakalulunas sa karamdaman. "bagkus
ikaw ay isang lalaking banayad..." Nagpapakabanayad ka sa maysakit at
nagpapakamalumanay ka sa kanya. lyon ay dahil sa ang manggagamot ay ang nakaaalam sa
reyalidad ng gamot at karamdaman. Ang nakakakaya naman sa pagdudulot ng kalusugan at
kalunasan ay walang iba iyon kundi si Allah.

